
SURXONDARYO 
MINTAQASINING EKOTURIZM 

SALOHIYATI NUQTAYI 
NAZARIDAN BAHOLASH

Soatov Yusuf Xo‘jayor o‘g‘li
Toshkent	davlat	iqtisodiyot	universiteti	mustaqil	tatqiqotchisi

Annotatsiya: Ma’lumki, so‘nggi yillarda sayyohlarning tabiat bilan chambarchas bog‘liq bo‘lgan va tabiiy va madaniy qadri-
yatlar muhofaza qilinadigan joylarga bo‘lgan talabi oshdi. O‘zbekistondagi ekoturizm salohiyati jihatidan juda boy bo‘lgan 
Surxondaryo	mintaqasi	flora	va	faunaning	xilma-xilligi,	ajralib	turadi.	Shu	nuqtayi	nazardan,	ushbu	tadqiqotning	asosiy	
maqsadi Surxondaryo mintaqasining ekoturizm salohiyatini yaxlit yondashuv bilan hal qilishdir.

Kalit so‘zlar:	Ekoturizm,	flora	va	fauna,	turizm	resurslari,	Mintaqaviy	turizm.
Abstract:	It	is	known	that	in	recent	years,	the	demand	of	tourists	for	places	closely	related	to	nature	and	where	natural	
and	cultural	values	are	protected	has	increased.	The	Surkhandarya	region,	which	is	very	rich	in	terms	of	the	potential	of	
ecotourism	in	Uzbekistan,	is	characterized	by	a	variety	of	flora	and	fauna.	In	this	regard,	the	main	goal	of	this	study	is	to	
solve	the	ecotourism	potential	of	the	Surkhandarya	region	with	a	holistic	approach.

Key	words:	ecotourism,	flora	and	fauna,	tourism	resources,	regional	tourism.
Аннотация:	Известно,	что	в	последние	годы	возрос	спрос	туристов	на	места,	тесно	связанные	с	природой	и	где	
охраняются	природные	и	культурные	ценности.	Сурхандарьинская	область,	очень	богатая	с	точки	зрения	потен-
циала	экотуризма	в	Узбекистане,	отличается	большим	разнообразием	флоры	и	фауны.	В	связи	с	этим	основной	
целью	данного	исследования	является	рассмотрение	экотуристического	потенциала	Сурхандарьинской	области	
с	комплексным	подходом.

Ключевые	слова:	экотуризм,	Флора	и	фауна,	туристские	ресурсы,	региональный	туризм.

K I R I S H
Bugungi kunda jahon aholisining sayyohlik sohasiga bo‘lgan qiziqishlari yildan-yilga ortib borayotgan-

ligi, ayniqsa, turizmning eng jozibador turi – ekoturizmga bo‘lgan munosabatning tubdan o‘zgarishiga va bu 
madaniy hordiq chiqarish zaruriyatiga aylanayotganligi undan olinayotgan daromadlar miqdorining doimiy 
o‘sishiga, moliyaviy jarayonlar faollashuvining harakatlantiruvchi vositalaridan biri sifatida shakllanishiga sezi-
larli	darajada	taʼsir	ko‘rsatmoqda.	

Butunjahon	turizm	va	sayyohlik	kengashining	maʼlumotlariga	ko‘ra,	ushbu	tarmoqda	292	milliondan	ziyod	
ish	o‘rni	yaratilgan	bo‘lib,	ularning	 jahon	 iqtisodiyotidagi	hissasi	7,6	 trln.	dollarni,	YaIM	dagi	ulushi	esa	10,2	
foizni tashkil etmoqda [1] 1	O‘zbekiston	Respublikasi	Prezidentining	2016-yil	2-dekabrdagi	 “O‘zbekiston	Res-
publikasining	 turizm	 sohasini	 jadal	 rivojlantirishni	 taʼminlash	 chora-tadbirlari	 to‘g‘risida”gi	PF–4861-son	Far-
moni,	2017-yil	16-avgustdagi	“O‘zbekiston	Respublikasi	turizm	salohiyatini	rivojlantirish	uchun	qulay	sharoitlar	
yaratish	bo‘yicha	qo‘shimcha	tashkiliy	chora-tadbirlar	to‘g‘risida”gi	PQ–3217-son	Qarori2, 2018-yil 3-fevraldagi 
“O‘zbekiston	Respublikasi	 turizm	sohasini	 rivojlantirish	uchun	qulay	 sharoitlar	 yaratish	bo‘yicha	qo‘shimcha	
tashkiliy chora-tadbirlari to‘g‘risida”gi PF–5326-son Farmoni, 2018-yil 6-fevraldagi “Kirish turizminirivojlantirish 
chora-tadbirlari	to‘g‘risida”gi	PQ–3509-son,	2018-yil	7-fevraldagi	“Ichki	turizmni	jadal	rivojlantirishni	taʼminlash	
chora-tadbirlari	to‘g‘risida”gi	PQ–3514-son,	2019-yil	5-yanvardagi	“O‘zbekiston	Respublikasida	turizmni	jadal	
rivojlantirishga	oid	qo‘shimcha	chora-tadbirlar	to‘g‘risida”gi	PQ–4095-son	Qarorlari	qabul	qilindi.	Shuningdek,	
erkin iqtisodiy zonalar bo‘yicha ham o‘nlab farmon va qarorlar qabul qilindi. 

1	 Travel	&	tourism	global	economic	impact	&	issues	2017,	//	World	travel	&	tourism	council,	United	Kingdom,	2017.
2	 O‘zbekiston	 Respublikasi	 Prezidentining	 2017-yil	 7-fevraldagi	 PF–4947-sonli	 “O‘zbekiston	 Respublikasini	 yanada	 rivojlantirish	

bo‘yicha	harakatlar	strategiyasi	to‘g‘risida”gi	Farmoni	bilan	tasdiqlangan	“2017–2021-yillarda	O‘zbekiston	Respublikasini	rivojlantir-
ishning	beshta	ustuvor	yo‘nalishi	bo‘yicha	harakatlar	strategiyasi”.	O‘zbekiston	Respublikasi	qonun	hujjatlari	to‘plami,	2017-y.,	6-son,	
70-modda.

Hozirgi	kunda	mamlakatimizning	14	ta	hududida	erkin	iqtisodiy	zonalar	faoliyat	ko‘rsatmoqda.	Yuqoridagi	
meʼyoriy-huquqiy	hujjatlarning	hammasi	ekologik	turizmni,	xususan	erkin	iqtisodiy	zonali	hududlarda	ham	rivoj-
lantirishning belgilab berilgan [2].	Turizm	murakkab,	ko‘p	qirrali	 tushuncha	bo‘lib,	u	ekologik	barqaror	 rivojla-
nish yo‘nalishi sifatida o‘zaro bog‘liq tarmoqlar majmuasi, bir vaqtning o‘zida faoliyat turi, rekreatsiya shakli, 
milliy iqtisodiyot tarmog‘i va bo‘sh vaqtni ko‘ngilli o‘tkazish usuli bo‘lib, ko‘plab yangi ish o‘rinlari, qo‘shimcha 
daromadlar yaratish va tadbirkorlikni va mintaqalar iqtisodiyotini rivojlantirishning muhim manbayi sifatida, boy 
va	xilma-xil	tabiat,	madaniy-tarixiy	obʼektlardan	tabiat	muhofazasi	va	ekologik	xavfsizlikni	taʼminlash	asosida	
tomosha qilish orqali samarali foydalanish yo‘nalishlarini belgilaydi.

M A V Z U G A  O I D  A D A B I Y O T L A R  T A H L I L I
Ekoturiz	bo‘yicha	ko‘plab	xorijiy	va	O‘zbek	olimlari	tatqiqotlar	olib	broganlar:	Ingiliz	olimi	Ross,	S	va	Wall	

“Ekoturizm – bu tabiatga yo‘naltirilgan turizm, shu jumladan ekologik ta’lim va ma’rifat dasturlari hamda ekologik 
barqarorlik	 tamoyillariga	muvofiq	 amalga	 oshiriladigan	 turizm”Turizmning	 asosiy	 turlaridan	 biri	 ekologik	 tur-
izmdir3.

“Ekoturizm – bu turizm:
1)	 nisbatan	buzilmagan	tabiiy	hududlarda	uchraydi;
2)	 tabiiy	muhitning	buzilishiga,	uning	sifatining	yomonlashishiga	olib	kelmaydi;
3)	 foydalanilayotgan	tabiiy	hududlarni	muhofaza	qilish	va	boshqarishga	bevosita	hissa	qo‘shadi:
a)	 nisbatan	buzilmagan	tabiiy	hududlarga	asoslangan;
b)	 zarar	etkazmaydigan,	buzilmaydigan;
c)	 foydalaniladigan	 tabiiy	 hududlarni	 doimiy	 ravishda	muhofaza	 qilish	 va	 boshqarishga	 bevosita	 hissa	

qo‘shadigan turizm turidir.
Mamlakatimiz	 olimlaridan	 N.	 T.	 Tuxliyev,	 I.	 S.	 Tuxliyev,	 M.	 Q.	 Pardayev,	 A.	 S.	 Soliyev,	 B.	 To‘rayev,	

M.	M.	Muxammedov,	M.	R.	Usmonov,	D.	K.	Usmanova,	M.	T.	Alimova,	Q.	X.	Abduraxmanov,	Y.	V.	Golisheva,	
N.	E.	Ibadullayev,	O.	X.	Hamidov,	M.	Xoshimov,	A.	N.	Norchayev,	kabi	olimlar	keng	ko‘lamli	o‘ranilanganlar.

T A D Q I Q O T  M E T O D O L O G I YA S I
Ekoturizm tizimini samarali rivojlantirish muammolarini tahlil etish bilan shug‘ullangan milliy va xorijlik 

olimlarning ilmiy izlanishlari natijalari mazkur tatqiqotning nazariy-uslubiy asosi sifatida xizmat qildi.Maqolani 
tayyorlashda abstrakt va analitik mushohada, qiyosiy va omilli tahlil, indikativ, tanlanma kuzatuv, taqqoslash, 
iqtisodiy-statistik va boshqa usullardan foydalanildi.

T A H L I L  V A  N A T I J A L A R
Buyuk	 Ipak	yo‘li	chorrahasida	 joylashgan	Surxon	vohasi	Zarautsoy,	Kampirtepa,	Jarqo‘ton,	Sopollitepa,	

Dalvarzintepa kabi qadimiy obidalar, Boysuntog‘ tizmasidagi ajib tilsimli G‘ur-g‘urtepa g‘ori, Sangardakning 
mo‘jizaviy sharsharasi, Xo‘jamayxona, Omonxona shifobaxsh buloqlari va boshqa ko‘plab moddiy va nomoddiy 
boyliklari	bilan	hamisha	sayyohlar	eʼtibori	markazida	bo‘lgan.

Viloyatda ekoturizmni rivojlantirish borasida qator ishlar amalga oshirilmoqda. Xususan, zamonaviy qulay-
liklarga ega mehmonxonalar, mehmon uylari va xostellarning ko‘pchiligi viloyatning tog‘li hududlarida joy-
lashgan. Ayniqsa, Boysun, Denov, Sariosiyo hamda Sherobod tumanlarida ekoturizm yaxshi rivojlanmoqda. 
Sariosiyo	tumanidagi	“To‘palang”	suv	ombori	hududida	ekoturizm	markazi	tashkil	etilgan.

Turizm	 sohasida	 olib	 borilgan	 islohotlar	 natijasida	 o‘tgan	 6	 yil	 davomida	 viloyatda	mehmonxonalar	 va	
boshqa	xizmat	ko‘rsatish	yo‘nalishida	qiymati	597,1	mlrd	so‘mga	teng	bo‘lgan	118	ta	loyiha	amalga	oshirilgan	
va	2	ming	nafar	aholining	bandligi	taʼminlangan.	Aytish	kerakki,	bugungi	kunda	viloyatda	49	ta	mehmonxona,	
141 ta oilaviy mehmon uylari, 9 ta xostel, 40 ta turistik toifaga kiruvchi transport vositalari ishlab turibdi. Surx-
ondaryo	viloyatida	2017-yilda	turistlar	tashrif	buyuradigan	atiga	48	ta	turizm	obʼektlari	mavjud	bo‘lgan	bo‘lsa,	
bugungi	kunda	obʼektlar	soni	116	ta	(241,6	%)ga	yetkazildi.Mavjud	116	ta	turizm	obʼektlaridan,	Termiz	shahrida	
6	tasi,	Jarko‘rgon,	Sho‘rchi	va	Denov	tumanlarida	5	tadan,	Boysun,	Qumqo‘rg‘on,	va	Sariosiyo	tumanlarida	4	
tadan	obʼektlar	joylashgan.

Shuningdek,	Termiz	tumanida	“Marvarid”,	“Oksus”,	“Eko	turizm”	maskanlari	tashkil	etildi.	Buning	natijasida	
turistlar uchun qulayliklar yaratilib, ularning viloyat hududida bo‘lish kunlari 1 kundan – 3 kungacha oshirildi 
Boysun	tumani	“Inkobod”	mahallasi	Omonxona	qishlog‘ida	bugungi	kunda	1	ta	sog‘lomlashtirish	markazi,	2	ta	
mehmonxona, 1 ta xostel va 20 dan ortiq oilaviy mehmon uylari faoliyat yuritmoqda.2030 yilgacha bo‘lgan davrda 
viloyatda	turistlar	tashrif	buyuradigan	yangi	va	yirik	obʼektlar	sonini	kamida	140	taga	oshirish	rejalashtirilgan.

3	 Turizmni	boshqarish,	20-jild,	No	6,	673–682-betlar

Shuningdek,	Termiz	shahri,	Boysun,	Sariosiyo,	Denov,	Sherobod	va	Oltinsoy	tumanlarida	mehmonxonalar	soni	
85 tadan 150 taga yetkaziladi.Mehmonxonalardagi o‘rinlar soni 6450 taga yetkaziladi.

Bundan tashqari viloyatning tog‘li hududlarida 25 ta xostellar va 200 dan ortiq oilaviy mehmon uylari tashkil 
etilishi	va	ulardagi	o‘rinlar	soni	2500	taga	yetkazish	rejalashtirilgan.Shu	bilan	birga	viloyatning	Termiz,	Boysun,	
Sherobod, Sariosiyo va Oltinsoy tumanlarida dam olish va sog‘lomlashtirish markazlari quriladi.Sherobod 
tumanidagi	Xo‘jaikon	tuz	g‘ori	atrofida	tadbirkorlik	subʼektlarini	jalb	qilgan	holda	2	ta	sog‘lomlashtirish	markazi	
tashkil etiladi.

Bundan tashqari, turistlar doimiy tashrif buyuradigan Oltinsoy tumanidagi Xo‘jaipok bulog‘ida 1 ta, Boysun 
tumanidagi	Omonxona	bulog‘i	1	ta,	Sariosiyo	tumanidagi	Sangardak	sharsharasi	va	Termiz	tumanidagi	Uchqizil	
ko‘li	atroflarida	1	tadan,	jami	6	ta	aholi	uchun	zamonaviy	va	arzon	sog‘lomlashtirish	va	dam	olish	markazlari	
quriladi.

Buning natijasida viloyatda tabiiy sog‘lomlashtirish markazlari soni 10 taga yetkaziladi.
Bunda birgina Boysun tumanining o‘zida tashabbuskor tadbirkorlar tomonidan qariyb 100 mlrd. so‘m 

evaziga	2	 ta	yirik	 turizm	kompleksi	qurilishi	 rejalashtirilgan.Ushbu	kompleksda	mehmonxonalar,	 restoranlar,	
sog‘lomlashtirish markazlari va boshqa xizmat ko‘rsatish markazlari quriladi. 

Surxondaryo	 viloyatiga	 2022-yil	 yakuniga	 ko‘ra	 1,1	 million	 nafar,	 shundan,	 qo‘shni	 Tojikiston	 Respub-
likasidan	2022-yil	davomida	256	ming	nafar,	boshqa	xorijiy	davlatlardan	(85	ta	davlatdan)	150	ming	nafar	va	
694 ming nafar mahalliy sayyohlar tashrif buyurgan.Bu esa o‘tgan vaqt mobaynida viloyatga tashrif buyuruvchi 
sayyohlar soni 13 barobarga ortganligini ko‘rsatadi.O‘tgan yillarda tashrif buyurgan turistlar o‘rtacha 80–90 
dollar	atrofida	sarflab,	bor	yo‘g‘i	bir	kun	qolgan	bo‘lsa,	2022-yil	yakunida	esa	tashrif	buyurayotgan	sayyohlar	
o‘rtacha	250–300	dollargacha	bo‘lgan	mablag‘	sarflab,	3	kungacha	tunab	qolishgan.Viloyatga	tashrif	buyurgan	
turistlar	tomonidan	2018	yilda	1,7	mln.	dollar	sarflangan	bo‘lsa,	2022-yilda	esa	ushbu	ko‘rsatkich	qariyib	7	baro-
barga ortib 12 mln. dollarni tashkil etdi4.

X U L O S A  V A  T A K L I F L A R
Taklif	 etilayotgan	 ekoturizmni	 iqtisodiy	 rivojlantirish	 modeli	 davlat,	 jamiyat	 va	 o‘rtasidagi	 muvozanatni	

ta’minlashga qaratilgan huquqiy, boshqaruv, moliyaviy-iqtisodiy, ekologik va innovatsion jihatlarni o‘z ichiga 
oladi. Ekoturizmni Surxondaryo mintaqasida kompleks rivojlantirish modelida keltirilgan yo‘nalishlar, jahon 
sayyohlik tizimiga qo‘shilish orqali uning barqaror va har tomonlama rivojlanishini ta’minlaydi.

Shunday qilib, keltirilgan rivojlanish modeli zamonaviy sharoitda,Surxondaryoda ekoturizmni rivojlantirish-
ning ilmiy asoslangan strategiyasini ishlab chiqish muammosining hal etilishini belgilab beradi. 

Kompleks rivojlanishini ta’minlaydigan model ekoturizmni strategik raqobatbardoshligini oshirishga, xara-
jatlarni kamaytirishga, xizmat ko‘rsatish darajasini yuksaltirishga va yangi xizmatlarni taklif qilishga imkon beru-
vchi bozor omillarining rivojlanishiga olib keladi.

Foydalanilgan adabiyotlar ro‘yxati:
1.	 Travel	&	tourism	global	economic	impact	&	issues	2017,	//	World	travel	&	tourism	council,	United	Kingdom,	2017.	2
2.	 Turizmni	boshqarish,	20-jild,	No	6,	673–682-betlar
3.	 https://review.uz/uz/post/surxon-vohasining-turizm-salohiyatiga-bir-nazar
4.	 Aberqulov	Q.	N.,	Hojimatov	A.	N.,	Rajabov	N.	R.	Atrof-muhitni	muhofaza	qilish.	O‘quv	qo‘llanma.	–	T.:	TDIU,	2003.	
5.	 Atrof-muhitni	 muhofaza	 qilish	 va	 tabiatdan	 foydalanishga	 oid	 nomativ-huquqiy	 hujjatlar	 to‘plami.-T.:	 O‘zR	 Adliya	

vazirliga,	2007.–660	
6.	 Pardayev	M.	Q.,	Atabayev	R.,	Pardayev	B.	R.	Turizm	sohasini	rivojlantirish	imkoniyatlari.	Risola.	T.:	‘Fan	va	texnolo-

qiya’,	2007.	–	28	b.–2,0	b.t.
7.	 Pardayev	M.	Q.,	Tuxliyev	I.	S.	Turizm	bozorining	shakllanishi,	rivojlanishi	va	o‘ziga	xos	xususiyatlari.	–	T.:	“Noshirlik	

yog‘dusi”	nashriyoti,	2010.-	74	b.

